
mutto si balle, ja ovdušegje, ja gaskanæsek sardnu: gi dat læǯǯa? Dastgo sikke bieg ja čacid son goččo, ja dak sunji gullolaǯak læk.

26 Ja Gadarenalaǯai guvllui si borjastegje, mi Galilæa buotta læ.

27 Mutto go son gaddai lavki, de olmai su audald bođi gavpugest, gutte bærgalaǥain gukka aige bostatuvvum læmaš læi, ja biftasid i garvodam, ige viesost orrom, mutto havdin.

28 Mutto go son Jesus oini, de čuorvvogođi, ja su ouddi čibbides ala manai, ja alla jenain celki: mi must læ dunji, Jesus, alemus Ibmel bardne? mon rokkadallam dust, ale givsed muo.

29 Dastgo buttesmættom vuoiŋ son goččogođi olbmust erit mannat, dastgo gukka aige dat læi gaikkom su, lakkidi ja ruvdidi son čadnujuvvum læmaš læi, ja gattijuvvum, baddid son boŧkkim læi, ja mecidi bærgalaǥast son agjujuvui.

30 Mutto Jesus sust jærai, ja celki: mi læ namma dust? Mutto son celki: legion, dastgo ædnag bærgalaǥak su sisa mannam legje.

31 Ja si adnogotte sust, amas son goččot sin čiegŋalvutti mannat.

32 Mutto dam baikest stuorra spidneællo læi, mi varest guođoi, ja si adno sust suovvat sin dai sisa mannat, ja son suovai.

33 Mutto bærgalaǥak, mak olbmust olgus manne, spini sisa manne; ja de dallanaǥa ællo viltest javrrai jeas fierralatti, ja havkai.

34 Mutto go gæčček oidne, mi dappatuvvum læi, de si bataradde, ja vulgge, ja gavpug ja dam

